
AHAD LAJNA IMAI’LLAH 

 

 

Mo attester ki pena personne digne d’adoration excepter Allah. Li Ene. Li pena 

partenaire. Et mo attesté ki Muhammad (saw) So serviteur et messazer. 
 

 

Mein Iqraar karti houn ké apné mazhab aur qaum ki khaatir apni Jaan, Maal, Waqt 

aur Awlad ko Qurban karné ké liyé har dam tayaar rahoungi. Neiz sachaayi par 

hameisha qaim rahoungi aur Khilafat é Ahmadiyya ko qaim rakhné ké liyé,   har 

Qurbani ké liyé tayaar rahoungi. Insha’Allah 

 « Mo affirmé ki mo pou toujours prête pou sacrifier mo lavi, mo dibien, 

mo letemps et mo zenfans pou la cause de la foi et de la nation. Mo pou 

toujours marche lors la vérité et mo pou toujours prête pou fer tou 

sacrifice pou la continuation de Khilafat-e-Ahmadiyya, InshAllah. » 

SALUTATIONS et ABREVIATIONS 
 

Bannes membres de la Lajna conseillée pou lire forme complet de bannes 

salutations kan zot pe étudier sa syllabus là. Finne servi bannes abréviations 

suivantes dans sa syllabus la: 

 

SAW/SA  Ene abréviation pou Sallallahu alaihi wa sallam ki veut dire, La paix et 

bénédictions d’Allah lor li, ki finne écrire après le nom du Saint Prophète (saw). 

 

AS  Ene abréviation pou Alaihissalam, ki veut dire  La paix lor li, ki finne écrire 

après le nom de bannes Prophètes apart le Saint Prophète (saw) et pou bannes 

madames pieuses avant l’époque du Saint Prophète (saw). 

 

RA  Ene abréviation pou Radiallahu anhu/anha/anhum, ki veut dire, ki Allah sois 

contan de li/zotte, ki finne écrire après noms de bannes Compagnons du Saint 

Prophète (saw) et bannes Compagnons du Messie Promis (as). 

 

RH Ene abréviation pou Rahimullah, ki veut dire, ki Allah ena pitié lor li, ki finne 

écrire après noms de bannes Musulmans pieux ki finne décédés mais ki pas ti 

bannes Compagnons.  

 

ATBA Ene abréviation pou Ayyadullahu Ta Aala Binasrihil Azeez, ki veut dire, Ki 

Allah accorde li So l’aide. Nous dire sa bannes paroles la pou invoke Allah So 

l‘aide divine aux cotés de Huzoor. 

Resume de bans symboles Arrete/Pause de bans signes ki pli 

commun pendant la recitation du Saint Quran 

 

Sa signe la indique la fin d’enn verset - nou besoin arrete O 

Sa signe la (meem),indique Waqf lazim - nou besoin prend enn pause 

ici 

 م

Sa signe la (tua), veut dire Waqf mutlaq - nou besoin prend enn 

pause ici  

 ط

Sa Signe la (jeem), veut dire Waqf jaa’z - nou capave arreter mais 

nou capave osi continue 

 ج

Le signe (zaa), veut dire ki nou pa besoin prend enn pause ici ز 

Sa signe la veut dire al waslal aula - li meilleur pou zoigne deux verset 

ensam et pas lire zot separement 
 صلے

Sa signe la (saad),veut dire ki nou capave pren enn pause oubien nou 

capave osi continuer  
 ص

Sa signe la (qaaf)  veut dire ki nou pas besoin arreter ici   ق 

Sa signe la (sakta) veut dire ki nou besoin arreter brievement nou 

besoin tini nou respiration  
 سکتہ

Le signe (laa), sans signe aayat montrer ki nou besoin pas arreter ici    لا 

   Sa signe la, (laa) ensam avec signe aayat, veut dire ki nou capave 

arreter mais nou capave osi continuer.Ena tou le deux option (ou 

capave truv reference dan Qaida Yasarnal Quran leson 37) 

INTRODUCTION A SYLLABUS TA’LIM 
 

Enn program d’etude pou le period Janvier 2025 a Aout 2025 

Resumer du contenus de sa Syllabus la 

Enbas ou pou gagne enn resumer de contenus sa Syllabus Ta’lim 2025 la.Nou faire enn humble 

requete ki ou lire explication de chaque contenus net.Tous le contenus de sa syllabus la li 

essentiels et ou besoin etudie li en detail. Ou capave appran ou tou sel ou bien capave organise 

ban workshop ou bien ban discussion avec ban lezot lajna. 

1. Le Saint Quran 

Pou ameliore nou comprehension et connaissance du Saint Coran, nou pou etudie sa deux 

Surahs la avec so traduction et commentaire 

 Surah Al Infitar 

 Surah Al Tariq 

Nou finne prend commentaire de banne Surahs la depi, “The Five Volume Commentary”. 

2. Attributs d’Allah le Tout Puissant 

Pou chaque term nou fine choisir cinq attributs d’Allah avec zot definition pou memorisé et enn 

explication detailer de l’Attributs ‘Al Rabb’ et ‘Al Hadi’. En plus de sa nou fine donne link de 

Khutba Jummah kot fine explik lor sa deux Attributs. Huzoor (atba) fine donne enn jolie 

explication bien detaille lor comment sa deux Attributs d’Allah le Tout Puissant la li reflecte lor 

nou la vie de tou le zour et comment nou besoin faire zeffort pou integre sa dan nou meme. 

Nou deman tou lajna pou ecoute sa ban Khutba la et pou compren chaque Attributs. 

3. Namaz – Mot par mot 

Sa lanné la nou fine introduire enn nouvo contenu. InshAllah sa pou aide nou pou compren 

signification de Namaz d’enn manier pli profond. Nou humblement deman zot pou lire li et 

memorise li. 

4. Hadith 

 Nou fine choisir enne Hadith pour chaque term avec commentaire ki nou fine pren depi live de 

Hazrat Mirza Bashir Ahmad Sahib (ra). Nou humblement demand zot pou etudier chaque 

Hadiths de chaque term. 

5. Malfuzat 

Nou fine choisir deux extraits depi live Malfoozat, Volume 1 ki nou pou etudier chaque term. 

6. Dua pou memorise 

Fine choisir deux dua depi le Saint Quran pou memorise. Ou pou besoin memorise sa ban dua la 

avec traduction et compren zot signification. Nou conseil ou pou faire enn zeffort pou pou 

recite sa ban dua la tou la zour. 

7. Nazm 

Pou chaque term ena enn selection depi ban ecrits du Messie Promis (as) pou ki nou ban soeur 

develop enn appreciation de ban poeme en langue Urdu, et osi pou ki ou reflechi lor ban 

enseignment ki ena dan sa ban Nazm la. En addition, ena enn selection de ban mots difficile 

avec zot signification pou appran et enn ti explication lor Nazm la pou ameliore ou 

comprehension de la langue Urdu. 

8. Memorisation de Qaseedah 

Nou pe continier avec Qaseedah ki ti ena dan syllabus l’anné dernier pou ena cinq couplets pou 

chaque term ki ou pou besoin memorise 

9. Live du Messie Promis(as) 

Sa l’anné la nou pou etudie et compren live ‘L’arche de Noé’. Nou pou couvert la moitie de sa 

live la sa l’anné la. 

      

National Ta’lim Office  
Lajna Ima’illah, Maurice 

TERME 1 

                                 

Aperçu général de Ta’lim Syllabus – Terme 1 
Janvier 2025 – Avril 2025 

 

Contenus Details 

1. Le Saint Coran  Surah Al Infitar avec traduction et commentaire 

2. Attributs d’Allah le 

Tout Puissant 

 Cinq attributs d’Allah avec zot definition pou 

memorisé et enn explication detailler de l’Attribut ‘Al 

Rabb’ 

3. Namaz- Traduction 

mot par mot 

Dua Tawjeeh avec traduction pou appran et memorisé 

 

4. Hadiths Hadiths, six articles de la foi 

5.  Malfuzat Enn exhortation à la Piété 
 

6.  Dua depi le Saint 

Quran pou 

memoriser 

Dua pou nou conzoints et zenfans (25:75) 

7. Nazam  Nusrat e Ilahi 

Aide d’Allah 

8. Memorisation de  

      Qaseedah 

Couplets 11 a 15 

9. Live du Messie 

Promis(as) 

L’Arche de Noé (depi page 1 ziska page 40) 

1. Le Saint Coran 

Surah Al Infitar 

(Sa surah la ti révéler avant l'Hegire) 

Dan sa Surah la fine mentionne, en particulier, bane signes concernant le 

Christianisme dan nou lepok actuel. 

 

Commentaire: 

Verset 2 

Couma ine mentioner dans introduction, sa surah là traite en particulier l'époque 

cote le Chritianisme pou ena boucou l'influence, kot pou ena ene grand l’impact 

banne doctrines Chretiennes de la Trinité et filiation de Jesus pou régner en 

maître. En reference à sa domination ou supremaçie des Croyances Chretiennes 

la, le Quran ine servi ene language bien fort et mentioné: 

"Le ciel ti pou éclater a cause sa, et la terre ti pou fanne et banne montagnes ti 

pou tomber en morceaux, parski bannes-là fine attribué ene garçon are Celui ki 

Tout- Misericordieux." 

[19:91-92] 

Verset ki pe presenter la veut dire ki a sa l'époque là, fausses doctrines de la 

Christianisme pou domine le monde et en resultat de ça, li pou excite la colère 

d'Allah, et banne punition divines pou tombe lor bane dimlounes dans different 

façons. Reference ki ine faire la, li claire, ki sa applique au moment actuel. 

Verset-la capave aussi dire ki banne serviteurs pieux d'Allah, pou bien affecter  

quand zot pou trouve l'immoralités et banne vices repande à travers le monde en 

resultant des fausses doctrines Chretiennes, ki couma dire zotte le coeur pou 

fanne. Les mots "banne les ciels" pé faire reference a le coeur de banne croyants 

et ki oussi capave dire "Le Trone d'Allah 'selon style et façon de traduction. 

 

Verset 3 

Dans ene facon symbolique, sa verset-là veut dire ki dans banne derniers jours, 

banne dimounes ki pou ena vrai connaissance spirituel et guidance pou 

disparaitre ou pou vinne bien rare.  

 

Verset 4 

Ça Verset là signifié ki banne la mer et oceans pou joindre et pou coule ene dans 

l'autre par l'aide de banne canal; ou bien ki zotte pou fouiller et élargi banne 

embouchure- la afin ki banne grand bateau capave naviguer. Sa reference la pé 

capave appliquer à Canal Panama et Canal Suez.   

 

Verset 5 

Signification de sa verset là c'est ki li  possible ki  dans  banne  derniers jours, pou 

ouvert banne tombes, pareil couma ti faire pou banne tombes de banne  Anciens 

les Rois d'Ègypte; ou bien ki li capave veut dire ki pou faire la fouille de banne la 

villes et monuments ki ti submergés et ti oubliés depuis longtemps. Sa banne 

verset (v 2-5) capave oussi pé faire reference a grand objectif spirituel ki le Saint 

Prophète (saw) ti amener.  Dans sa cas là, "Le ciel pou fanne" pou veut dire ki 

banne la portes du ciel pou ouvert en grand et ki banne signes du ciel pou 

apparaitre en grand nombre en support pou le Saint Prophète (saw). “Et quand 

banne étoiles pou dispersé" pou veut dire ki banne Compagnons du St Prophète 

(saw) pou disperser de tout coté a travers le monde et pou répandre les 

semences des Messages du Quran. 

"Decoulement à flots de banne la rivières" pou veut dire ki banne la rivières de 

Connaissances du Quran pou coule a flot et pou fertilize banne terrains ki ti sec et 

ti desseché depuis des long siècles. 

“Et quand pou deterre ce ki dans banne tombes" pou veut dire ki à travers les 

enseignements de l'Islam,ceux ki ti spirituellement mort pou gagne ene nouveau 

la vie-- et li pou couma dire -- zotte pé sorti depuis zotte tombes, ou bien, ça 

verset- la ,capave oussi dire ki la terre pou rejette so banne richesse minérale. 

 

Verset 6 

Dans sa Verset-la et les autres quelques verset suivants, pé addresse banne 

protagonistes (suivants) et banne precheurs des fausse doctrines chretiennes. Ki 

zotte pou fini par realise du tort et l'atrocité ki zotte banne fausse 

enseingnements ine faire. 

 

Verset 7 

Reference ki ena dans ça verset-là capave pé appliquer a banne precheurs des 

fausses doctrines Chretiennes et en même temps, ou pe fer zot ene reproche 

discret. En d’autre mot, pe dire zot: 

"Couma li possible ki zotte ena courage pou invente sa qualité doctrines-là, ki 

contre- dire li même ---couma la Redemption et filiation de Jesus--- et pou décrire  

Allah couma ene Papa bien-aimant ,mais en même temps accuse Li pou condane 

ene dimoune innocent----"So Propre soit disant  garçon" afin ki li capave lave 

péchés de l'humanité corrompue ." 

 



S y l l a b u s  T a ’ l i m  2 0 2 5  –  L a j n a  I m a ’ i l l a h ,  M a u r i c e   P a g e  12 | 45 

12 
 

Versets 8 & 9 

Sa verset la pe presente ene argument pou refute doctrine de la Redemption. Li 

veut dire ki l' homme pas née pecheur (immorale) et ki li pas bisin ou necéssite 

sacrifice ki ene l'autre dimoune faire pou ki li gagne le salut. Au contraire, au lieu 

ki li née pécheur ine donne li grand capacités naturel et facultés afin ki li capave 

monte au sommets les plus hauts de l'éminence spirituel. Ça Verset la capave 

oussi signifié ki Allah ti révèle So guidance dans chaque l'époque et dans ene 

forme ki plus adapté et approprié aux besoin de l'homme. 

 

Verset 10 

Ici, en fait pé dire à banne Chretiens ki zotte banne fausse doctrines rejette et 

contester Le Jugement Dernier, c'est a dire, la responsabilité de l'homme  pou So 

banne actions et rendement des comptes devant Allah. Le doctrine de 

Redemption et la naissance de l'homme couma ene pecheur directement contre 

la liberté de l'homme et de so responsabilité. 

 

Versets 11, 12 et 13 

Ça verset la veut dire ki l'homme ine née complètement Libre et li responsable 

pou banne decision ki li prend et pou banne actions ki li faire ---et ki écrire ou 

notés par " banne enregistreurs nobles" 

 

Verset 19 

Ça Verset- là et Verset precedent encore ene fois faire ressortir ki l'homme pou 

puni et recompensé d'après so banne actions et sacrifice lezot dimoune pa pou 

servi zot nanyen. 

Verset 20  

Ça Verset contenir ene rejet categorique du doctrine de la Redemption. Li pé 

mette l'emphase ki chaque dimoune bisin charrier so propre la Croix et pou 

reponde lors so banne actions. C'est seulement Allah So Misericorde et So la 

grace ki capave aide li le Jour du Jugement, et pas souffrance ou sacrifice de 

personne. Quand applique li à ça la vie la, alors ça verset la ena ene message de 

reconfort et de joie à banne suivants de l'Islam. Ine console et reconforte zotte, ki 

jamais pas bisin décourager par la gloire temporaire et l'influence de banne 

doctrines Chretiennes et zotte pouvoir politique. Le jour pe approcher kot le 

Royaume d'Allah pou établir lor la terre et l'Islam pou prend position après ki les 

fausses doctrines Chretiennes pou basculer pé approcher. 

 

 

2. Attributs d’Allah 

Al Rabb - Le Seigneur 

Resources: 
Friday Sermon 17th November 2006 
https://www.alislam.org/friday-sermon/2006-11-17.html 
Friday Sermon 24th November 2006 
https://www.alislam.org/friday-sermon/2006-11-24.html 

 

Allah finn exprime et déclare l’attribut de Al Rabb au tout début du Saint Coran dans 

Surah Al Fatiha avec mention de "Seigneur de tou les mondes." 

Signification du mot "Rabb" li englobe tous bann étapes qui ena dan la qualité de crée 

et amène li jusqu’à ene point d’excellence. Quand le mot "Rabb" servi pou bann 

dimoune dans langue Arabe, li toujours servi dans contexte de celui ki formé et li 

toujours utilisé pou lezot ansam avec enn mot additionnel. Quand li tousel, le mot 

"Rabb" signifié Allah. 

Le Messie Promis (as) finn expliquer qui le mot "Rabb" ena sept significations. Premier, 

"Maitre", ki veut dire Celui qui ena possession totale et l’autorité absolue lor tout. 

Deuxièmement, "Syyed", ki signifié Enn ki pli Excellent et pli Suprême. Troisièmement 

Mudabbir", ki veut dire Celui qui ena enn regard lor tout quiquechose. Quatrièmement 

"Qai’yam", ki signifié Celui qui veille lor tou zafer et met tout dans l’ordre. 

Cinquièmement “Mun’im", ki veut dire Celui qui donne prospérité et bann provisions et 

qui accorde bann faveurs. Apres ça ena "Mutammim", Celui qui satisfaire tout besoin et 

tout nécéssité. Tout ça bann qualité là fusionné et forme enn Etre qui pli Haut, pli 

Excellent, qui So bann œuvres pena aucun possibilité d’erreur, qui accompli bann 

affaires de So création, donne zot la prospérité, et accorde zot tout zot besoin; Li 

omniprésent et Le Maître Absolu. 

https://www.alislam.org/friday-sermon/2006-11-24.html

Allah inn mentionne ça attribut là dans le Saint Coran plusieurs fois. Au commencement 

du Saint Coran, Li servi li pou déclarer ki tou bienfaisance bizin vinn de Li, et à la fin du 

Saint Coran dan Surah Al Falaq et Surah An Nas, ça qualité Divine là exprimé lor la 

protection contre tous bann épreuves et tribulation ki dan le refuge d’Allah. 

En faisant référence à bann explications de Hazrat Musleh Maud (ra), dans Sermon du 

Vendredi, Huzoor (atba) inn alle plus en profondeur lor l’implication du mot "Rabb" 

quand li servi pou Allah. Li signifie Celui qui pou Li tousel tout louanges appartenir, qui 

possede tou capacité et tou abilité. Qualité de "Rabb" signifir conscientisation lor le bien 

et le bien-être de bann lezot plito ki juste ene dimoune so propre l’avantage. A 

l’exception d’Allah, qualité de "Rubbubiyyat" (la qualité de soutenir) dan tou lezot, li 

soumi et dépendent lor evolution. C’est seulement Allah so Être qui pas soumis au 

changement et ça prouver qui tout quiquechose qui subir changement li pas capave 

exister par li tousel. Bann humains finn créer pou accomplir progrès infini dans la 

connaissance, pou faire le bien et pou adore Allah. Li donc nécessaire qui nous 

reconnaissant parce qui c’est à travers So attribut de “Rubbubiyyat” qui Allah finn 

accorde nous tout ça la.  

Qualite "Rabb" la guide nou vers bann chemins infini de sommet spirituels.  

Dans le Saint Coran, Allah finn done bann commandement ek inn montré nou bann 

façon prié ki fer référence à Allah So attribut de “Rabb”.  Chaque Ahmadi bizin reflecter 

lor sa qualité Divin-la et en faisant cela, etablir enn connection fort avec so Seigneur et 

pas laisse aucun zafer ou aucun situation fer li renonce à so determination. 

Dan moment difficile kouma dans moments comfort, nou progrès li lié ar nou Seigneur. 

Dan l’Occident ek lezot l’endroit, dimounn pe abandonne Bondie. Li responsabilité tout 

bann qui croire dan le Messie de Muhammad (saw) pou montrer l'importance adhere au 

Dieu Unique, éclairci lezot pou pa associer aucun l’autre avec Li ek croir dan tou bann 

Prophètes, sinon zot pas pou trouve la paix dans zot l'esprit. Huzur (aba) expliquer ki 

bann ki croir dan le Dieu Unique pas juste rod zot prop dubien mais aussi cherche le 

bien pou lezot. 



S y l l a b u s  T a ’ l i m  2 0 2 5  –  L a j n a  I m a ’ i l l a h ,  M a u r i c e   P a g e  16 | 45 

16 
 

3. Namaz- Traduction mot par mot 

4. Hadith 
 

Les six articles de la foi 

 

 
 
Hazrat Abdullah bin Umar raconte qui so papa, Hazrat Umar bin Al khattab (ra) ine dire:  

Le Saint Prophete (saw) ine dire: 

 

 1. C’est ki necessaire a la foi, c’est croire dan Allah et So banne anges, dan So banne ecrits, 

dan So banne messagers et dan le jour du jugement et ki nou bizin aussi croire dans c’est ki 

Allah considere comme bien et mauvais. (Muslim, liv de la foi, ch. Explication la foi et Islam 

et faver) 

Explication 

Sa Hadith la xplik la definition de la foi comme explike dan les enseigneman de l'Islam et ena 

six articles fondamental: 

 

1.Croyance dan Allah comme Le Createur et Le Maitre du monde. C’est le theme central de 

tous banne croyance. Nou bizin rappel ki dan arabic, le mot Allah pa applike a aukene etre 

a part Allah, li designe ene force ki libre de toute defaut ou handicap, ki ena tous banne 

attribut parfait, toute connaissance et pouvoirs. 

2. Croyance dan les anges ki invisible mais ene aspect important dan la creation d'Allah. Les 

anges applik banne commandements divins, zot a loeuvre dan l'univers et zot supervise la 

creation d'Allah et so systeme de cause a effet. Zot aussi lintermediaire dans communication 

entre Allah et So banne messagers. 

3. Croyance dan banne livres reveles par Allah et a travers zot, le monde fine conne la 

mission divine. Le dernier livre revele ki finne vini comme la loi final ki met fin a tous les 

autres la loi ki fine revele avant et ki ti destine a ene lepok et a ene peuple. Pena aukene la 

loi divine, excepte Le Saint Coran et sa pou toujours. 

4. Croyance dan les messagers divins ki finne recevoir la revelation d’Allah et finne fer zot 

peuple conne le plan divin en donnant lexemple. Sak peuple ine gagne messagers mais 

parmi sa banne messagers la, le dernier messager porteur de loi, le maitre c’est Le Saint 

Prophete (saw) ki fine vini en Arabie 1400 ans de cela et ki fer la fierete des enfants d' Adam 

et ki le sceau des prophetes. 

5. Croyance dan le Jour du Jugement ki suive la mort et ki le jour kot chaque individu pou 

bizin ranne compte et pou recompenser dapres so banne actions dan la vie lor la terre. 

6. Croyance dan lexistans du bien et du mal ki opere dan lemonde, sou ene forme decrete 

par la loi divine. Li signifier ki croire dan la loi de la nature et de la religion (Shariah) ki banne 

la loi ki Allah ine met en oeuvre et Allah tout sel le fondateur et le gardien de sa lunivers 

spirituel et materiel la. C’est li ki fine etablir tout le principe ki dirige les mondes physique 

et spirituel et ki certains actes amene le bien et dautres amene le mal. Et surtout, Allah ena 

ene pouvoir supreme lor sa banne la loi la. Dan certain cas Li amene ene revolution 

extraordinaire dan sa banne la loi la en faver de banne messagers d'Allah et banne saint 

hommes. Sa banne changements la zotte en fait banne exception parski Allah na pas fer 

c’est ki contraire a So decret, So fason faire, So banne promesses et attributs. Sa banne 

phenomenes exceptionnel la tomme sous categorie, miracle. 

 

(Forty Gems of Beauty) 

5. Malfuzat 

Ene Exhortation à la Piété 
 

Le Messie Promis (as) ti dire : Mo considerer ki li très approprié, dan le meilleur intérêt de mo 

communauté, pour conseille zotte lor la piété, parski ene personne raisonnable conner ki évidemment 

narien pa plaire Allah le Très-Haut plis ki la piété. Allah Tout-Puissant déclarer: 

En vérité, Allah avek bann ki pieux ek bann ki fer le bien. (An-Nahl, 16:129) 

Li particulièrement impératif pour mo communauté pour adopter la piété, surtout gardant en vu le fait 

ki zot finn associer zot-mem ek prêtent allégeance à enn dimoune ki dire ki li finn être envoyé par 

Bondié. De cette façon-là, zot pou libéré de toutes formes de malice, rancune, associer banne 

partenaires avec Bondié et de banne attachement avec bann kitchoses mondaines ki kapav affecter zot. 

Li bien connu ki, peu importe si ene dimoun pe soufer depuis ene maladie mineure ou pli grave, li pa 

kapav gagn guérison tant ki nou pa cherche enn remède ek pa fer kit zeffort pou trouve enn guérison. 

Mêm si enn ti tache noire apparaître lor visage enn dimounn, sa provoque enn grave inquiétude, parski 

zot per ki sa marque la propage lor zot visage en entier. Parey, péché li enn tache ki noircit le cœur 

d’enn dimounn. Négligence de bann ti faute pousse enn individu ver enn pli grand mal. Enn ti péché 

parey kouma enn ti tache ki kapav propager pou défigure enn dimounn so visage entier. 

Le Très-Haut li Miséricordieux ek Bienveillant, Li aussi Puissant ek Li puni bann ki fer le mal. Kan Li 

observe enn communauté pe vante zot-mem ek fer bann gran déclarations alors ki zot état pratique li 

totalment le contraire, sa augmente So fureur ek So colère. Bondié décide pou pini enn tel communauté 

par la main de bann incroyants. Bann ki conne l’histoire zot koné ki bann musulmans souvan finn subir 

defaite par bannes incroyants. Gengis Khan ek Hulagu Khan finn dévasté bann musulmans, ek bien ki 

Allah le Très-Haut ti promet pou protez ek soutenir bann musulmans, zot finn kanmem subir bane 

dominere. Bann exemples koumsa finn souvan arrivé, ek la raison pou sa c’est ki la puissance d’Allah le 

Tout-Puissant manifeste so pouvoir kan Li trouver ki enn groupe dimounn pe récite : “La ilaha illallah” 

(Pena lot Bondié ki digne d’adoration apart Allah), mais ki zot leker tourné ver lezot intérêts ek zot 

actions li mondains. 

 

(Malfoozat, Volume 1) 

6. Dua pou memoriser depi le Saint Quran 

 

Dua pou nou conzoints et zenfans 

 

 

 

 

Traduction:  

Nou Seignére! Accorde-nous dépi nou conzoints et nou zenfans, la zoie  

nou li zié et faire sakène d’ente nous vine ène dirizant pou banne 

dimounes droite. (25:75) 

 
 

Audio Link: https://files.alislam.cloud/audio/tilawat/aiman/025-075-AR.mp3 
 
 
 
 
 
 
 
 
 
 
 
 
 

https://files.alislam.cloud/audio/tilawat/aiman/025-075-AR.mp3

7. Nazam 

Explication bref de sa Nazam: 

 
Ine copier depuis Baraheen e Ahmadiyya, 2eme partie. P 114, ki ti imprimé en 1880. 

 

Dans sa Nazam la, Hazrat Massih Maoud (as) pé cause  lors aide Divine ki Allah accorder à So 

banne dimounes pieux (banne  Prophètes) dans chaque l'époque. Sa aide là, li pas ene aide 

ordinaire, mais li couma ene miracle ki surprend le monde entier. Parfois li couma ene la brise  

(ene du vent) ki souffler pou pousse la poussière ou bann brin lapaille --et brule banne l'enemis  

-- et parfois, li tombe lors la tête  de banne l'enemis  couma la poussière, et ena fois li li tourne 

en coup de vent et balier banne opposants. Ce ki veut dire ki si Allah Le Tout Puissant supporte 

et soutenir So banne Prophètes, alors aucun opposant pas pou capave faire zotte du tort, car 

l'aide d'Allah toujours avec zotte. 

Bannes mots difficile dans Nazam pou memoriser: 
 

 

 

Signification 

en Creole  

English Translation مشکل    الفاظ Transliteration 

Aide Help نصرت Nusrat 

Adversaire Enemy/Opponent  مخالف Mukhalif 

Le monde World عالم Aalam 

Createur Creator     خالق  Khaliq 

Creation Creation     خلق  khulq 

8.  Memorisation de Qaseedah 
 

Le Messie Promis (as) ti ecrire sa Qaseedah Arab la ki contenir 70 couplets dan so live A’ina’-e-

Kamalate-Islam. Dan sa Qaseedah, li (as) fine exprime so l’amour pou le Saint Prophete (saw) et 

fine faire louanges de so banne haute qualiter morale et spirituel, so beauté, so bienfaisance et 

revolution spirituel ki li fine amener.  

En mettant en valeur banne bénédiction ki nou gagner kan nou recite et memorise sa Qaseedah 

la ,nou ti envie partage deux recits: 

Hadrat Doctor Khalifah Rashid-ud-Din (ra), raconter ki le Messie Promis (as) ti habituer dire 

concernant sa Qaseedah la, ‘Si enn dimoune pren l’engagement pou memorise sa Qaseedah la, 

Allah pou beni sa dimoune so memoire’.  

Enn lot recits ki relier a sa Qaseedah la fine rapporter par feu Hadrat Pir Sirajul-Haqq (ra):  

Kan le Messie Promis (as), ti fini ecrire sa Qaseedah la, so visage ti illuminer par enn la joie et li 

fine dire ‘Allah fine accepter sa Qaseedah la, et LI fine inform moi ki nimport kisanla ki memorise 

sa Qaseedah la et repete bien souvent , sa dimoune la so lecoeur pou rempli avec lamour pou 

Moi et le Saint Prophete (saw) et mo pou recompense li par Mo proximite’. 

 
(The Commentary of Al Qasidah, Pg.1 and 2) 

 

 

 

Couplet 11 

Couplet 12 

 

 
 

 

Couplet 13 

 

 
 

 

 

Couplet 14 

 

 
 

 

Couplet 15 

 

 
 

 

Audio Link pou Qaseedah: 
https://www.youtube.com/watch?v=HvG0fvQzl9Y&t=289s 
 
Pou etudier encore plis: Commentary-of-Al-Qasida.pdf 
 

 
 

https://www.youtube.com/watch?v=HvG0fvQzl9Y&t=289s
https://files.alislam.cloud/pdf/Commentary-of-Al-Qasida.pdf


S y l l a b u s  T a ’ l i m  2 0 2 5  –  L a j n a  I m a ’ i l l a h ,  M a u r i c e   P a g e  26 | 45 

26 
 

9. Live du Messie Promis (as) 
 

L’Arche de Noé – Enn Invitation a la Foi 
 

        
 
Pou sa terme, lire sa live depi page 1 ziska page 40  
     
Link pou download live:  
chrome-extension://efaidnbmnnnibpcajpcglclefindmkaj/https://islam-
ahmadiyya.org/images/stories/pdf/kishtinuh_larchedenoe.pdf 

TERME 2 
 

Aperçu général de Ta’lim Syllabus – Terme 2 
Mai 2025 – Aout 2025 

 

Contenus 

 

Details 

1. Saint Coran Surah At Tariq avec traduction et commentaire 

2. Attributs d’Allah le 

Tout Puissant 

Cinq Attributs d’Allah avec zot definition pou 

memorisé et enn explication detailler de l’attribut 

d’Allah ‘Al Hadi’ 

3. Namaz- Traduction 

mot par mot 

Dua Thanaa avec traduction pou appran et memorisé 

4. Hadith Cinq pilliers de l’Islam 

5. Malfuzat  l’Harmonie dan ban mots et ban actions 

6. Dua pou memoriser 

depi le Saint Quran 

Pou gagne le succés en invoquant Allah (20:26-29) 

7. Nazam Ausaaf e Quran e Majeed  

L’Excellence de la Gloire du Quran 

8. Memorisation de 

Qaseedah 

Couplets 16 a 20 

9. Live du Messie 

Promis (as) 

L’Arche de Noé (depi page 36 ziska page 80) 

1. Le Saint Coran 

Surah At Tariq 

(Sa Surah la ti révéler avant l'Hegire) 

Surah At Tariq, c'est dernier dan ene serie de chapitres ki ti commence avec Surah Infitar. Dan 

tou sa bane Surah la, dan ene facon zot presente ene preuve pou soutenir la veraciter de Hazrat 

Masih Maoud (as). 

 
Commentaire: 
 

Versets 2, 3 & 4: 

Kit fois dans sa verset la pe faire reference au Messie Promis (as) ki pareil couma zetoile du 

matin li fine vini pou annonce l’aube de triomphe et la propagation de l’Islam apres enn la nuite 

de noirte spirituel. Mais, d’apres banne commentataire, sa verset la pe faire reference au Saint 

Prophete (saw) ki kan li fine vini la nuite de noirte spirituel tu propager entier le monde, place 

kot li (saw) ti apparaitre, c.a.d, l’Arabie ki ti plonger dans marer noir. 

L’expression  ki apparaitre dans plusieurs place dans Quran, fine servi sa pou donne 

enn sense particulier a mot ou expression ki pou vini apres. Le mot  ki ena plusieurs 

signification donc ici capave prend li dans enn sense particulier, a savoir,   c.a.d, 

zetoiles ki ena enn eclat percant dans verset ki vini apres. 

  (enn eclat percant) li enn parti ki vine depi , ki veut dire, perforer ou bien 

perce enn kitchose.  , veut dire, sa zetoile ki briyer  couma dire li pou perce a 

travers marer noire, et faire li disparaitre. , veut dire, enn dimoune ki ena enn 

jugement sain et penetrant. , veut dire, enn famille ki celebre et exalter. (Lane & 

Aqrab) 

 

Verset 5: 

“L’ame” veut dire l’ame ou bien enn dimoune ki meme niveau avec,   c.a.d, sa 

zetoile briyant la ki faire marer noir spirituel disparaitre,sa verset la veut dire ki Allah pou 

protege et veille lor le Messie Promis(as) ki,  (zetoile du matin), ou bien,  

(zetoiles ki ena enn eclat percant) de l’Islam.  

Sa verset li osi veut dire ki Allah fine nomme enn gardien lor chaque dimoune ki enregistre so 

banne bon et mauvais action. Pou plis explication check ch 50: v 19. 

 

Verset 10: 

Sa verset la veut dire ki pou met la lumiere lor tout banne plan malefique de banne enemis du 

Messie Promis (as), et zot pou subir consequences de zot banne action malefique. Sa capave osi 

veut dire ki banne dimoune pou bizin reponne de zot banne action ki zot fine faire dan zot la vie 

Zour Jugement, kan pou demasquer et met en lumiere tou banne secrets et tou zot banne 

action, zot banne motif et zot banne penser. Zot pa pou capave cachiete nanrien, ki ziska zot la 

mains, lipieds et zot la langue pou donne temoignage conte zot. 

 

Verset 11, 12 & 13: 

Sa verset la et ceki avan la signifier ki la plie lor ki banne verdure et vezetation de la terre 

depanne vine depi le ciels kan bizin li. Si li arreter pou enn certaine letemps, delo ki vinne depi 

banne couches superieure de la terre coumence sec tigitte tigitte. Ainsi, ena enn connection ki 

exister ente le ciel et la terre. Parski couma delo depi le ciel arreter, delo depi la terre li 

coummence sec tigitte tigitte, coumsa meme enn etre humain li perdi so purete et la force sans 

banne revelation divine. 

 

Versets 14 & 15: 

Dan verset 12-13, fine represente le Saint Coran comme sa la plie ki donne la vie la kot banne ki 

croire dan li et dan so banne enseignment zot purifier et fine encourage zot pou pren le chemin 

de banne justes. Sa li constituer comme enn preuve bien solide, pa enn “joke” ki le Quran ce 

Allah So propre paroles ki finne reveler ki distinguer et discrimine ente la veriter et le 

mensonges; 

 

Verset 18: 

Fine accorde enn repit a banne mecreants pou ki zot capave essaye tou zot banne plan 

malefique et servi tou zot la force et ressource ki zot posseder conte Islam et le Saint Prophete 

(pssl).  Malgre zot banne plan et soi-disant bel pouvoir, la victoire de l’Islam li pou enn preuve 

irrefutable ki pou vinne depi Allah et pou gagne So full Support. 

  

2. Attributs  d’Allah 

Al Hadi 
 

Reference: 
Friday Sermon 6th February 2009 
https://www.alislam.org/friday-sermon/2009-02-06.html 
 
 
Al-Hadi veut dire sa Être ki enseigne So bannes dimoune bannes chemins connaissance 

spirituel, ziska ki zot coumanse reconnet So rububiyyat (la grâce Divine pou forme, nourri et 

soutenir toute la création, et en vertue de sa, Bondié li “Rabb”- Seigneur – tout bannes les 

mondes). Sa bannes chemins et moyens la zot enseigné par Allah dans ène l’époque kot bannes 

dimoune ine rejette la Rububiyyat. Sa manifester dans different fason. L’homme considère li-

meme tout-puissant, certain réclame la divinité, lezot prosterne zot meme devant bannes 

tombes, bannes puissances terrestres considère zot meme invincible. En bref, éna ène dezorde 

immense et apparemment sans fin dans lé monde. C’est lerla meme ki Bondié manisfester so 

Puissance et montrer lé monde ki Li le Seigneur tout bannes les mondes. 

 

Le Messie Promis (as) finne dire ki ena bannes moments kot bannes dimoune blier statut de 

l’homme et pena aucun l’idée lor position Bondié. Li coumadire l’obskitirité finne tombe 

partout. C’est lerla ki Bondié Le Gracieux avoye ène Imam dans sa le monde la, pou ki li capav 

identifier bannes la force sataniques pou bannes dimounes. Sa Imam la triompher lor bannes ki 

oppose li et li reste ène Imam de bannes ki bien guidés. Allah, ki Le Guide, mette en action so 

attribute de Rububiyyat et rende sa bannes signes de triomphes la évident à l’ènemi kan li aide 

bannes ki bien guidés et kan li diminuer pouvoir croissant de bannes ki faire dézorde. 

 

Le Messie Promis (as) finne dire ki prophétat de Muhammad (pssl) ti éna ène pouvoir de 

bienfaisance énorme et kan nous suive sa, nou capav recompensé par bénédiction l’amour 

Bondié. Kan sa obéissance et sa conformité la atteigne l’excellence supreme, ène stage kot 

aukène manquement pas rester, alors Allah coze avec sa bannes invidus la et accorde zot 

connaissance l’invisible ouvertement. Sa capav, dans lezot terme, appéle le prophétat et tous 

bannes prophètes d’accord lor sa point la. Comment capav arriver ki sa Ummah (pép) ki le Saint 

Coran finne dire ki “zot-mem meillére pép ki finne créé pou bénéfice l’himanité” (3:111) et ki 

enseigne zot la prière “Guide nous lor simé droite, Simé sa bannes ki To fnne faire favère lor zot 

la” (1:6-7), reste privé de sa position noble la, et ki parmi zot, péna ène sel dimoune ki capav 

atteindre sa bénédiction la? 

 

Dans so sermon le vendredi 6 février 2009, Huzoor (atba) finne dire ki tous les jours nous 

expériene l’acceptation de la prière ki faire pou tout sorte raison, couma eski ène la prière ki 

faire pou dévelopment spirituelle pas accepté par Bondié? Huzoor (atba) finne dire ki kan faire 

avec ferveur et kan rappelle Allah So promesse, alors en effet, Li écouter et Li envoie ène guide. 

Si ène la prière ki faire dans sa fason la pas accepter, ène situation pareil ti pou équivaudre 

porte ène allegation contre Allah. L’état la religion de l’Islam terrible, comment eski, malgré 

bannes difficultés et bannes la prières et bannes invocations de bannes musulmans, Allah pas 

avoye ène guide? En effet, le Messie Promis (as) finnne déclaré a plusieurs reprises ki 

générations et générations de bannes musulmans pou passer en priant, mais pas pou éna 

aucun guide, aucun Mahdi, aucun Messie, apart li. 

3. Namaz- Traduction mot par mot 

4. Hadith 
 

                  
 

Les cinq piliers de l’Islam 

Hazrat Abdullah bin Umar (ra) rapporter:  

Le Saint Prophete (saw) dire: 

“Islam li baser lor cinq (piliers): 

1. Donne temoinage (dan leker et par la langue) qui pena person qui digne d’adoration 

apart Allah et qui Mohammad li So Messager; 

2. Observe la priere (salaat); 

3. Paie Zakaat; 

4. Ale faire Hajj (dan la Caze Allah), et; 

5. Garde roza dan mois Ramazan.” 

(Sahih- al- Bukhari, Book of Faith, chapter: Your invocation means your faith) 

 

Explication 

 

Nou bizin rapel ki alors ki Hadith precedent pe definir la foi (Iman), sa Hadith la li donne 

definition de la foi en Islam. Alors ki Imaan veut dire la foi, l'Islam finne aussi enseigne nous pou 

mette en pratique certain kitsoz. Ensam, sa deux kitsoz la (la foi et la pratique), zotte 

complete la religion. 

Dan sa deux Hadiths fine mentionne la croyance en Allah et dan banne Prophetes. Dans sa 

Hadith la fine inclure sa comme banne action de base. En tou le cas d’apres sa Hadith la, 

definition de l’Islam, fine met croyance dan L’unicité d’Allah, l’Excellent, et dan Prophetat du 

Saint Messager d’Allah (saw), en premier pour ki croyance de chaque musulman li baser lor 

larticle saint ki Allah li Enn et Mohammad, li le Prophete d’Allah (saw), li le dernier de banne 

Messager qui ti amene la loi. Apres ena quatre actions pratique d’adoration qui comme suite: 

 

1. Premier acte d’adoration c’est la Priere, cad, Salaat, ki veut dire “glorifier et faire 

eloge”. Fine faire li obligatoire dans form cinq namaz pendant enn journer et nou 

offer sa apres “Wuzu” ablution ki fine prescrire dan enn certain facon. 

Parmi sa cinq namaz la, enn li Namaz le matin, ki nou faire apres premier lueur de 

laube et avan lever du soleil. Deuxieme Namaz c’est Zuhr or mi journer.Troisieme 

c’est namaz Asr ki nou faire kan soleil ine commence baiser.Quatrieme c’est Magrib 

or namaz la soirer ki nou faire apres coucher du soleil. Et cinquieme namaz c’est 

‘Namaz Isha apres ki crepuscule fine dissiper. Ainsi, pas juste different period de la 

journer mais, osi, deux fin de soirer zot dedicaser a la glorification et adoration 

d’Allah et pour la prier ki addresser a Allah. 

L'objectif de namaz c’est pou etablir enn communication personel avec Allah, garde 

So souvenir pres are nou leker, protege nou meme contre le mal et banne banne 

mauvais intention et cherche So aide dan tou difficulter. D’apres enn laute Hadith du 

Saint Prophete (saw), Namaz le plus parfait ce kan le croyant gagne sa sentiment ki 

de suite li pe trouve Allah, ou bien ki Allah pe trouve li. 

Lere de banne namaz, osi li enn sign subtile de banne different period de la vie 

humaine. Donc li pa sans aucaine raison  ki interval ente banne namaz li vine pli 

courte pendant dernier parti de la journer kan noirter de la nuite pe rapprocher. 

Lidee derrier sa c’est pou rapel nou qui a mesure nou lage pe augmenter nou bizin 

accelere nou preparation de la vie dan laute le monde. 

Salaat, li enn form d'adoration ki en realiter li l'ame de la vie spirituel, et donc, fine 

surnome li mi’ raj (le point culminant de exaltation spirituel) d'enn fidele.  

Nou trouvé à travers sa banne mots la, ki kantité le Saint Prophète saw ti ena 

l'attachement ek la joie pou Namaz: 

“Fraîcheur (plaisir) de mo li yeux li trouve dan namaz”. 

2. Deuxieme kitchose ki Islam ine commande nou pou faire c’est la Zakaat, ki veut dire, 

purification et augmentation de banne dibien. L'objectif principale de la Zakaat (tax), 

enn coter ceki bizin tire enn partie de nou dibien de banne rich a banne pauvre et de 

laute coter ce pou assister et donne le moyen a banne pauvre et sans support pou ki 

capave eleve rang de banne dimoune ki dan sa position ki zot eter la et ameliorer 

banne individu ki appartenir a sa group la. 

Nou tire Zakaat lor dibien ki surplus lor base de nou banne dibien le terme legale ce Nisab. Nou 

evaluer li lor banne l'or et largent, banne bijoux en or et argent, banne coins en or et argent ou 

bien banne billet en or ou argent lor en taux de 2½%. Cependant, nou bizin rapel ki pena Nisab 

separe pou l'or et so nisab li determiner baser lor valeur actuel de Nisab pour l'argent, ki gagne 

valeur avec variation de valeur de sa deux metale la. Nou osi evaluer valeur de banne dibien 

commercials lor le taux de 2½%. En ceki ki concerne banne dibien agricole et fruits li 10% du 

recole en cas de “barani” et 20% dan cas de la terre ki irriguer par banne moyens artificiel. En 

laissant de coter banne detail, nou evaluer taux de enn bouc par 40, à 120 boucs ou moutons, 

enn veau pour 30 vaches et buffles, enn bouc pour cinq chameaux, et enn jeune chamelle pour 

25 chameaux, lor banne mines, banne trésors cachés et banne dépôts scellés, nou paie enn  

taux forfaitaire de 20 %. Tout banne produit de  taxe zakaat bizin dépensé pour aide banne 

pauvres et banne désesperer, banne  insolvables, banne voyageurs et banne qui pas libres et 

pour soulage bane ki dan problèmes, et banne pour supporte banne ki activement engager 

pour promouvoir la cause de la Foi et pou paie banne personel administratif de l'organisation 

de la Zakaat. Donc Zakaat li jouer enn grand role pou regularise dibien de la nation. 

 

3. Troisieme form pratique de l'adoration c’est le Hajj. Bane rites Hajj, c’est visite la Caze 

Allah dan la Ville Sacre de Makka, et faire le tour de montagne Safa et Marwa, et 

pou arreter et prier dans site historique de la plaine d'Arafat, ki trouve a 9 miles de 

Makka, et kan pe retourner, faire enn arret et faire enn sacrifice a Mina, ki trouve a 3 

miles depi Makka. Hajj li tombe au 8eme, 9eme et 10eme jour de calendrier lunaire 

du mois de Dhul-Hajj. Li pa ziste enn pelerinage a banne places sacre ki associer avec 

sacrifice ki Hazrat Ibrahim (as) et Hazrat Ismael (as), mais banne tradition sacre de 

commencement banne souffrances et sacrifice du Saint Prophete(saw) osi attacher a 

sa. Apart sa a travers Hajj banne musulmans de different pays et de ddiverse race 

zot gagne l'occasion pou zoinne zot prochain, pou conne zot camarade et pou pren 

conseil ente zot lor different kitchose d'interet general. Li obligatoire pou ale faire 

Hajj (pelerinage) au moins enn fois dan nou la vie,couma ine expliquer dab enn lot 

Hadiths concernant sa sujet la, li necessaire ki nou en bonne santer, ki nou ena assez 

largent pou couvert banne depense de sa voyage la et ki ena enn condition de paix 

pou capave ale faire Hajj. 

 

4. Quatrieme form d'adoration pratique c’est garde Roza dans mois Ramadhan. Li 

obligatoire lors tou musulaman ki en age, ki pa malade ou en ki en voyage. Banne ki 

malade et ki en voyage bizin garde Roza pli tard pendant meme quantiter jour ki zot 

ine manquer.En Arabe nou apel Roza “Saum”, ki veut dire, “garde controle lor nou 

meme”. Nou garde sa type de discipline d’adoration la dans le mois de ramadhan, ki 

d’apres calendrier lunaire, coincide avec different saison de l’anner par rotation. 

Apres ki nou fine manger avan le lever du soleil, nou bizin abstenir nou de manger, 

boire et banne relation physique juska coucher du soleil. En d’aute mots, pendant 

Roza. Banne musulman zot montre lexample de sacrifice silencieuse de zot meme et 

zot progeniture (a travers renoncement de soi et de retenu). En plisse de purifier 

nou lesprit et incite nou meme a banne epreuves, Roza cree dan nou la symphatie 

pour banne pauvre et fine prescrire nou promouvoir lesprit de sacrifice parmi banne 

musulman. 

    En veriter, Roza li la source infini de benediction. 

(Forty Gems of Beauty) 

5. Malfuzat 
. 
 

L'harmonie dans bans paroles et bans actions 

 
Véritable crainte d’Allah exige ki ène dimoune examine degré ki so bans paroles ek so bans 

actions en conformité l’un avec lot. Ène dimoune ki so bans paroles ek so bans actions en 

contradiction avek sakène, bizin koné ki zot pou attire la colère d’Allah. Si leker de ène dimoune 

li impur, jamais li pas pou trouve grâce aux yeux de Dieu, peu importe la pureté de so bans 

paroles; en fait, ça li éveille la colère d’Allah. Mo communauté bizin compran ki li fine vine à moi 

pou ki mo sème la grain ki pou transforme li en ène arbre fructueux. Donc, sakène bizin examine 

li-même pou pran conscience de so l’état intérieur et extérieur. Si, ki Dieu protège nous, leker de 

mo bans disciples li pas en harmonie avek zot bans paroles, zot pas pou konne ène la fin bénie. 

Allah, le Très-Haut, pas cas latet avek ène communauté ki zot leker vide ek ki faire bans 

déclarations sans fondement, car Li Indépendant. La victoire de Badr ti fini être prophétisée ek ti 

ena tous raisons pou croire ki bans musulmans pou triompher. Mais le Saint Prophète (que la 

paix et les bénédictions d’Allah soit sur lui) ti pé continuer plorer ek prier so Seigneur. Hazrat Abu 

Bakr Siddiqra ti renseigne lor nécessité d'ène telle invocation fervente alors ki la victoire ti fine 

déjà être promise. Le Saint Prophète (que la paix et les bénédictions d’Allah soit sur lui) fine 

répone : « Dieu Li Indépendant. » C'est-à-dire ki bans conditions cachées kapav pé casiette sous 

surface de ça promesse divine-là. 

 
(Malfuzat, Volume 1) 

6. Dua pou memorisé depi le Saint Quran 

 
Pou gagne le succés en Invoquant Allah  

 

 

 
 

 

Traduction: Mo Seignere, ouvert mo la poitrine pou moi, et facilite mo mission 

pou moi, et délié noeud mo la langue, pou ki banne la comprend mo discour. 

(20:26-29) 

 
 
Audio Link: files.alislam.cloud/audio/tilawat/aiman/020-026-AR.mp3 
  files.alislam.cloud/audio/tilawat/aiman/020-027-AR.mp3 
  files.alislam.cloud/audio/tilawat/aiman/020-028-AR.mp3 

files.alislam.cloud/audio/tilawat/aiman/020-029-AR.mp3 
 
 
 
 
 
 
 
 
 
 
 
 
 
 
 
 
 

https://files.alislam.cloud/audio/tilawat/aiman/020-026-AR.mp3
https://files.alislam.cloud/audio/tilawat/aiman/020-027-AR.mp3
https://files.alislam.cloud/audio/tilawat/aiman/020-028-AR.mp3
https://files.alislam.cloud/audio/tilawat/aiman/020-029-AR.mp3

7. Nazam 

Explication bref de sa Nazam: 

 
Ine copier depuis Baraheen e Ahmadiyya, 3eme partie. P 305, ki ti imprimé en 1882. 

Dans sa Nazam la, Hazrat Massih Maoud (as) ine mentione banne bon qualitès ki ena dans le 

Saint Quran. Li dire ki le Saint Quran ene livre ki plus éclaire banne dimounes ki n'importe ki les 

autre livres. En d'autre mots, li oussi, le seul livre parfait  Porteur de loi, ki Allah Le Tout 

Puissant ine révèle à Hazrat Muhammad (saw) dans ene période cote pas ---ti ena aucun signe 

du Monotheisme ki ti encore existèr. 

A sa l'époque la, Allah ti choisir Muhammad (saw), ene dimoune ki ti ena ene grand caractère 

parfait pour propage l'enseignement pure du Quran au monde entier, pareil couma  ene la 

source ki coulé et arrose ene champs entier avec so de l'eau. 

En bref, pena aucun les autre la loi (Shariyat) ou bien livre porteur de loi ki capave rivaliser avec 

le Saint Coran dans sa le monde là. 

Bannes mots difficile dans Nazam pou memoriser: 

 
 

Signification  

en Creole  

English  

Translation 

 Transliteration مشکل    الفاظ

Vertus Virtues اوصاف Ausaaf 

Eclairer Enlightened اجلا Ajla 

Ki pu mort bientot Wilted/ about to die مرجھا Murjha 

Invizib Unseen   غیب  Ghaib 

aprovisioner To Provide    مہیا  کرنا  Muhaya karna 

8. Qaseedah memorisation 
 
 

Couplet 16 

 

 
 
Couplet 17 

 

 
 

 

Couplet 18 

 

 
 

 

Couplet 19 

 

 
 

Couplet 20 

 

 
 

 

Audio Link to Qaseedah: https://www.youtube.com/watch?v=HvG0fvQzl9Y&t=289s 

9. Live du Messie Promis (as) 

 

L’Arche de Noé – Enn Invitation a la Foi 

 

        
 
Pou sa terme, lire sa live depi page 36 ziska page 80  
     
Link pou download live:  
chrome-extension://efaidnbmnnnibpcajpcglclefindmkaj/https://islam-
ahmadiyya.org/images/stories/pdf/kishtinuh_larchedenoe.pdf 
 

 
 

 

 

 

 

 

 

 

 

 

 

 

 

 

 

 

 

 

 

 



“C’est devoir de chaque missier
et madame pou cherche la

connaissance”
(Ibn Majah)


